
GOUVÈNÈ CUOMO ANONSE KONSTWIKSYON MAJÈ KI KONPLETE NAN PWOJÈ 
PON AK WON PWEN NAN KONTE LIVINGSTON  

  
Nouvo Pon ak Won Pwen Asye ki gen Plizyè PyePpral Amelyore Sekirite pou Dè 

Milye Otomobilis Chak Jou tou pre Kanpis SUNY Geneseo a  
  

Envestisman an ap konplemante inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  
Jodi a Gouvènè Andrew M. Cuomo te anonse ke konstriksyon majè fini sou yon pwojè 
pou konstwi yon nouvo pon k'ap mennen Route 63 sou Genesee River epi kreye yon 
won pwen modèn an beton nan entèseksyon ki adjasan ak Court Street la. Pwojè a, ki 
te kòmanse nan mwa jen 2019, pral fasilite vwayaj ak amelyore sekirite sou yon koridò 
komèsyal ki chaje nan Konte Livingston ak fasilite aksè ak kanpis SUNY Geneseo ki tou 
pre a. Pon an ak won pwen an ouvè a sikilasyon kounye a apre yon li te fèmen pou yon 
kout tan pou aplike nouvo modèl sikilasyon yo.  
  
"Nouvo pon ak won pwen sa a pral benefisye tout kominote Geneseo ak dè milye veyikil 
komèsyal ki vwayaje sou Route 63 lan chak jou", Gouvènè Cuomo te deklare. "Pwojè 
sa a se yon bon egzanp pou rebati pi byen epi pi an sekirite epi nou pral kontinye fè 
envestisman entelijan pou modènize enfrastrikti nou yo, amelyore sekirite vwayajè yo 
ak konekte davantaj kominote atravè New York yo."  
  
Kòm yon pati nan pwojè a 8 milyon dola a, yo te konstwi yon nouvo pon an asye ki gen 
plizyè pye paralèl ak pon an treyi ki deja egziste depi 70 ane nan sit la, ki te pèmèt 
entèripsyon sikilasyon limite sou Route 63 pou pifò nan pwosesis konstriksyon an. 
Nouvo pon an gen vwa sikilasyon ki mezire12 pye lajè, pou pi byen akomode veyikil 
komèsyal yo sou Route 63 a, ak akoteman bòde ki mezire 8 pye lajè sou chak bò vwa 
sikilasyon yo k'ap founi aksè amelyore pou siklis ak pyeton yo.  
  
Nan entèseksyon ki tou pre Route 63 ak Court Street, nouvo won pwen an beton an ofri 
twa pwen rantre. Yo konsevwa won pwen yo pou maksimize sekirite ak minimize blokis. 
Konpare ak entèseksyon tradisyonèl yo, sikilasyon an sikile pi lib atravè won pwen yo, 
sa ki diminye akimilasyon sikilasyon ak tan vwayaje yo. Redwiksyon tan machin k'ap 
mache an plas vle di gen mwens emisyon gaz ak kalite lè amelyore. Aksidan nan won 
pwen yo gen tandans pou yo mwens grav paske yo tipikman pwodui ak vitès ki pi lan. 
Won pwen yo elimine tou nesesite pou siyal sikilasyon ki mache ak elektrisite. NYSDOT 



 

 

pwodwi yon videyo ki montre kouman pou navige nan yon won pwen, ke ou ka wè isit 
la.  
  
Komisè Depatman Transpò Eta a, Marie Therese Dominguez te deklare, "Nou fyè 
de pwojè sa a ki pral amelyore sekirite ak amelyore aksè pou elèv yo, anplwaye ak lòt 
moun ki ap viv ak travay tou pre lyen transpò enpòtan sa a nan Konte Livingston. Sa a 
se youn nan anpil envestisman entelijan Gouvènè Cuomo ak DOT Eta New York te fè 
nan Rejyon Finger Lakes - k'ap kreye yon sistèm transpò ki pi an sekirite ak pi efikas 
atravè rejyon an".  
  
Denise A. Battles, ki se Prezidan Inivèsite Eta New York nan Geneseo ak Ko-
prezidan Konsèy Devlopman Ekonomik Rejyonal Finger Lakes, te deklare, "Nou 
rekonesan anvè Gouvènè Cuomo ak Depatman Transpò (Department of 
Transportation, DOT) a pou priyorite yo nan pwojè a ak travay rapid pou amelyore 
kondisyon sekirite sou Route 63 a. Nouvo pon ak won pwen an se amelyorasyon ke yo 
byen akeyi epi yo pral fasilite vwayaj pou etidyan yo, anplwaye yo, ak vizitè yo ki sèvi ak 
wout la aksede kanpis la".  
  
Senatè Patrick M. Gallivan te deklare, "Envestisman eta a nan pwojè sa a pral ede 
fasilite sikilasyon blokis ak asire sekirite rezidan yo ak vizitè yo, ki gen ladan etidyan yo 
ak fanmi yo kap vwayaje ale ak soti nan SUNY Geneseo a. Achèvman nouvo pon an ak 
won pwen an se yon nouvèl ki byen akeyi pa dè milye otomobilis ki itilize otowout la 
chak jou".  
  
Manm Asanble Marjorie Byrnes te deklare, "Mwen kontan paske konstriksyon an fini 
sou pwojè Route 63 a. Mwen antisipe ke sa pral asire sekirite rezidan lokal, pasaje yo, 
ak operatè komèsyal nou yo k'ap vwayaje atravè Geneseo".  
  
Pandan ke nouvo pon an ak alafwa wonp wen a ouvri pou sikilasyon veyikil, yo prevwa 
aktivite konstriksyon yo ap kontinye nan otòn sa a pou retire pon ki egziste deja a epi 
konplete divès travay sou plas.  
  
Depatman an gen plis enfòmasyon sou entènèt konsènan won pwen yo, ansanm ak 
tilivrè yo ka telechaje, nan https://www.dot.ny.gov/main/roundabouts.  
  
Otomobilis yo ankouraje anpil pou ralanti ak kondui ak responsabilite nan zòn travay yo. 
Kontravansyon yo double lè gen eksè vitès nan yon zòn travay. Kondanasyon pou de 
oswa plis vyolasyon eksè vitès nan yon zòn travay kapab lakòz yo revoke lisans chofè 
yon moun.  
  
Pou jwenn dènye enfòmasyon sou vwayaj yo, rele 511, vizite www.511NY.org oswa 
telechaje aplikasyon 511NY gratis la.  
  
Swiv DOT Eta New York la sou Twitter: @NYSDOT ak @NYSDOTRochester. Jwenn 
nou sou Facebook nan facebook.com/NYSDOT.  
  

https://www.youtube.com/watch?v=JgNGHaY5WhU&list=PLdauzvEu1kffe1Iy-BCEkADjWKd6SWGwa#_blank

http://www.twitter.com/nysdotli#_blank
http://www.twitter.com/nysdotli#_blank
https://protect2.fireeye.com/v1/url?k=4c81c671-1000f412-4c833f44-000babd9069e-29a2ec7bda74c6f9&q=1&e=9b390466-c537-4043-b46f-bae566b4092b&u=http%3A%2F%2Fwww.facebook.com%2FNYSDOT#_blank


 

 

Akselerasyon Finger Lakes Forward  
  
Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8.07 milya dola nan rejyon an pou etabli fondasyon pou plan an – lè li 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse. Kounye a, rejyon an ap akselere Finger 
Lakes Forward gras a yon envestisman 500 milyon dola Eta a ap fè nan kad Inisyativ 
Revitalizasyon Nò Eta a, Gouvènè Cuomo te anonse nan mwa desanm 2015 lan. 
Envestisman 500 milyon dola Eta a pral ensite biznis prive yo envesti plis pase 2.5 
milya dola – epi plan rejyon an, jan yo soumèt li a, prevwa jiska 8,200 nouvo travay. 
Gen plis enfòmasyon ki disponib isit la.  

  
###  

